
Ndértesa e Kuvendit, salla N-302

PROCESVERBAL

Né mbledhje morén pjesé: Muharrem Nitaj, Liburn Aliu, Ganimete Musliu, Salih Salihu, Salih
Zyba, Danush Ademi dhe Etem Avrifi.

Munguan: Besa Gaxherri, Lutfi Zharku, Andin Hoti dhe Sergjan Mitrovig.
Pjesémarrés té tjeré né mbledhje:

Deputetét: Xhelal Svegla dhe Driton Caushi.

Nga MMPH: Fatmir Matoshi, ministér i Mjedisit dhe Planifikimit Hapésinor; Arben Citaku,
Sekretar i Pérgjithshém; Muhamet Malsiu, drejtor i Departamentit pér Mbrojtjen e Mjedisit,
Mustafé Hyseni, shef i Inspektoratit; Gani Berisha, u.d. drejtor i Autoritetit Rajonal i Pellgjeve
Lumore; Leutrim Sahiti dhe Valon Maliqi, késhilltaré.

Pérfagésuesit e komunitetit nga fshati Biti e Poshtme, Komuna e Shtérpcés: Agron Rushiti, Azem
Tahiri, Shpejtim Arifi, Radojica Mrdinac dhe Dobrivoje Stefanoviqg.

Stafi mbéshtetés i komisionit: Bajram Badivuku e Ylber Sherifi.
Mbledhjen e kryesoi, Muharrem Nitaj, kryetar i komisionit.

Rendi i dités:
1. Miratimi i rendit té dités;
2. Miratimi i procesverbalit nga mbledhja dt. 2.7.2019;
3. Raportimi i ministrit t¢ MMPH z. Fatmir Matoshi lidhur me hidrocentralet dhe
gurthyesit;
4. Té ndryshme.

Kryetari Nitaj e filloi mbledhjen me diskutimin pér Raportimin e ministrit t¢ MMPH z. Fatmir
Matoshi lidhur me hidrocentralet, pér shkak té prezencés sé banoréve té fshatit Biti e Poshtme,
ndérsa pér guréthyesit do té béhet né njé takim tjetér.

Ai i pérshéndeti té pranishmit dhe falénderoi pér pjesémarrje z. Fatmir Matoshi, ministér i MMPH-
sé (Ministria e Mjedisit dhe Planifikimit Hapésinor) dhe bashképunétorét e tij, pérfagésuesit e

fshatit Biti e Poshtme té komunés sé Shtérpcés. Ky éshté takim informativ pér telashet e banoréve
gé kané, né lidhje me ndértimin e Hidrocentraleve (HC), pasi gé ne i kemi vizituar dhe né vendin
e ngjarjes jemi njoftuar me shgetésimet qé kané banorét e fshatit Biti e Poshtme nga ndértimi i
HC-ve dhe ia kaloi fjalén ministrit Matoshi.

Fatmir Matoshi, ministér, né fillim tha se i kuptoj dhe bashkéndjej shgetésimet e banoréve, pastaj
shkurtimisht foli pér Hidrocentralet té cilat jané duke u ndértuar nga kompania MATKOS GROUP
sh. p. k, né territorin e komunés sé Shtérpcés, té cilat jané: HC Sharri, éshté né vazhdén e
pérfundimit t& punimeve té veta; HC Brezovica, éshté né pérfundim e sipér dhe ka aplikuar pér
leje mjedisore edhe kétij i jané kérkuar informata shtesé, té cilat ende nuk i ka sjellé; HC Shtérpca,
ne rrjedhén e lumit Shtérpcé gé posedon dokumente dhe HC Viga, lumin Lepenc, Vigé gé éshté
né fazén e zhvillimit té punimeve.

Pér té gjitha kéto HC-e, operatori éshté i pajisur me dokumentacion pérkatés nga MMPH-ja,
pérkatésisht me Pélgime Mjedisore dhe Pélgime Ujore, ndérsa sa i pérket lejeve ndértimore
operatori éshté pajisur me to nga Komuna e Shtérpcés. Pér to jané mbajtur debatet publike né 2013
dhe 2014 dhe jemi né njé fazé ku uné nuk mundem né ményré arbitrare me marré ndonjé vendim
ose me ndérpre puné, sepse investitorét té cilat jané duke punuar, sigurisht gé do té kérkojné
démshpérblim.

Agron Rushiti, pérfagésues i komunitetit nga fshati Biti e Poshtme, fillimisht tha se nuk ka pasur
debate publike pér kéto HC dhe ne, si banoré, nuk kemi marré pjesé dhe nuk e kemi ditur se ¢ka
éshté duke ndodhur. Ai ka shprehur shqgetésimin e tij lidhur me pakésimin e ujit né lumin Lepenc,
duke treguar disa fotografi té lumit para dhe pas ndértimit té hidrocentralit dhe pér pasojé jané
duke ngordhur peshgqit, pastaj pér ujin e pijshém gé éshté i varur nga Lepenci. Toka joné éshté &
varur nga ky lumé dhe ne jemi té varur nga bujgésia, jané 100 ha me mjedra té mbjella. Kryetari,
pyeti a e kané plotésuar standardin e shfrytézimit té ujit me 30%, ndérsa, Rushiti tha se absolutisht
jo.

Radojica Mrdinac, pérfagésues i komunitetit nga Shtérpca, tha se né territorin e Shtérpcés nuk
éshté mbajtur debat publik. Ai pérmendi njé vendim té Komunés sé Shtérpcés pér dhénien e tokés
né pérdorim pér ndértimin e HC dhe pyeti, si mund té jepet pasuria shogérore né shfrytézim dikujt
pa konkurs dhe konsultim. Pastaj nuk éshté béré ndérrimi i destinimit té tokés nga Ministria e
Bujgésisé. Ne gjendemi né Parkun nacional té Sharrit dhe si mundet MMPH me dhéné pélgime
me démtuar kété pasuri natyrore e kombétare dhe né park nuk duhet té keté hidrocentrale. Sa i
pérket kérkesave té BE-sé pér energji té rinovueshme, ai tha se duhet té shfrytézohet energjia e
diellit dhe erés, ndérsa uji pér HC té shfrytézohet nga vendet e tjera, e jo nga parku nacional.
Inspektorét e MMPH, duhet té mbrojé kété pasuri dhe jo interesat e Matkos grup.

Azem Tabhiri, banor nga fshati Biti e Poshtme, shtoi se turizmi né park nacional po vdes nga ndotja
dhe degradimi, pastaj me mija hektaré toké té bukés nuk kemi mundési me i punuar. Né fund ai i
falénderoi komisionin pér ftesén, mirépo tha se duhet pasur kujdes se nése kérkesat e banoréve
nuk realizohen, atéheré jemi té vendosur gé kété problem ta dérgojné edhe né bashkésiné
evropiane.

Liburn Aliu, né takimin gé ka pasur me banorét né Biti, né biseda me fshatarét ka vérejtur hezitim
té tyre gé té shkojné bashkeé te vendi. Ka gené vetém njéri i pérfagésuesit té komunitetit serb, dhe
disa té komunitetit shqiptaré, té cilét i jané bashkuar. Ata kané gené té shgetésuar té duken diku
publikisht, pér shkak se jané ndjeré té kércénuar, nése reagojné sa i pérket céshtjes sé
hidrocentraleve. Eshté béré presion mbi ata fshataré dhe kur kéta kané protestuar, Policia e
Kosovés i ka arrestuar, té nacionalitetit shqgiptar dhe serb. Policia né kété rast e ka mbrojtur HC i
cili po e varros lumin. Né raport thuhet “operatori ka aplikuar pér leje mjedisore dhe ujore dhe
ende nuk éshté pajisur me to”. Pra, operatori i cili e ka bllokuar ujin nuk ka leje ujore. Pastaj iu
drejtua ministrit i cili tha se nuk po e mbajmé anén e Matkos-it, por té ligjit. Ky éshté duke e
shkelur ligjin sepse nuk ka leje ujore dhe banorét kané té drejté me protestuar, ndérsa policia nuk
ka té drejté me i arrestuar ata. Por inspektoret duhet me marre masa menjéheré.



Ai pati vérejtje edhe ndaj 30% té sasisé sé ujit apo minimumit biologjik, pér té cilén tha se nuk ka
logjiké, pastaj edhe pér transparencén e ministrisé tha se mungojné dokumentet né éeb-fage té
MMPH, ndérsa né fund tha se Kuvendi duhet me formuar njé komision hetues parlamentar pér
kété céshtje.

Kryetari tha se gjaté vizités, nuk e kemi gjetur operatorin aty, por aty kemi pa disa njeréz té
cuditshém e té cilét nuk kané pasur sjellje té mira edhe ndaj deputeteve. Pasi qé ministri po thoté
se e ka trashéguar njé dokumentacion té cilén nuk po mund ta ndérrojé, dhe kété mund ta béjé
Parlamenti tha se “do té isha shumé i interesuar gé Parlamenti i Kosovés ose disa komisione qé
merren me k&ét€ materie, t€ krijohet njé¢ Komision Hetimor qé do t’i futej késaj problematike né
thelb. Mua mé duket shumé e dyshimté, atje duket qé digka mban eré”.

Salih Zyba: Né vizité qé kemi pasur né terren, menaxherin e punéve e kam pyet pse e keni ndérruar
planin e shtrirjes sé gypave, ai u pérgjigj se pér shkak té disa reagimeve té banoréve. Dhe pyeti se
si paska té drejté dikush me ndérruar kété pa njé aprovim té ndryshimit té planit.

Pastaj shtroi edhe disa pyetje: Pas protestave té banoréve ai u ka pérgjigj ministria atyre dhe sa
heré ka dalé né terren? Cila éshté vizita e fundit dhe cili éshté veprimi konkret i MMPH-sg€? A e
keni ndérpreré prodhimin e kundérligjshém té rrymés? Cili éshté studimi pér prurjet e ujit, gé i’u
ka parapri pélgimeve nga ministria; shprehu shgetésimin pér mungesén e debateve publike pér
HC-té dhe pyeti pse kaptimi i ujit po béhet me sistem té mbyllur e jo me ligej akumulues. Pér kéto
ai, kérkoi pérgjigje edhe nga sekretari i MMPH-sg, pasi qé ministri nuk ka gené né até kohé né
detyré.

Salih Salihu, roli i MMPH éshté me mbrojtur ambientin né kété rast nga démet prej HC-ve qé
éshté ndértuar né zoné té mbrojtur, né anén tjetér ndértimi i HC-ve éshté interes pér Kosovén pér
shkak té zévendésimit té prodhimit té energjisé nga théngjilli qé éshté ndotése. Mirépo sipas
gjendjes kétu, vérehet qé ministrité nuk kané bashképunim mes vete. Dhe e pérkrahu formimin e
komisionit hetimor.

Xhelal Svecla pyeti a ka shkelje ligjore né ndértimin dhe né dhénien e lejeve té HC-ve? Pas
shgetésimit té banoréve a ka krijuar ministria grup hetimor? A i keni dérguar shkresé ZRRE dhe a
keni marré pérgjigje, se a kané punuar kéto HC jashté kushteve pér té cilat kané marré leje?
Komuna e Shtérpcés ka bé njé ndalesé pér kété HC, dhe sipas komunés MMPH-ja pastaj ka Iéshuar
njé shkreseé tjetér e cila ka hedhur até t& komunés?

Driton Caushi, u ndal te raporti pér HC Brezovica, ku thuhet se “pas pérfundimit t€ punimeve
dhe kryerjes sé periudhés testues nga fundi i viti 2017, ndérsa mé 08.08.2018, operatori éshté
urdhéruar nga inspektorati i MMPH-sg, pér té aplikuar pér té u pajisur me Leje Mjedisore dhe me
Leje Ujore. Mirépo né bazé té informatave nga departamentet ende operatori nuk éshté pajisur me
Vendim pér Leje Mjedisore dhe Leje Ujore.” Dhe kérkoi nga inspektorati gé né aspektin
procedural té jepet njé sqarim, se si pér njé periudhé té gjaté aty nuk ka pasur fare ndérhyje té
inspektoratit d.m.th. pas njé viti dhe akoma nuk éshté pajisé me leje mjedisore.

Ganimete Musliu tha se dje i ka pa gé punimet po vazhdojné né HC né Shtérpcé dhe pasi gé
ministri tha se nuk éshté kompetencé e ministrit me i ndaluar, pyeti se kompetencé e kujt éshté gé
té vendosé pér ndérprerjen e punimeve?

Etem Arifi, pér fjalén e ministrit se nuk ka kompetence me i ndaluar dhe pyeti, “nése éshté shkele
ligji pér deri sa ju nuk keni gené ministér, a duhet prapé me vazhduar me shkelje”? Pastaj pyeti a
ka mundési me ndérmarré dicka ministria, pasi gé operatori nuk ka leje mjedisore dhe ujore. Né
fund nuk u pajtua me ministrin se “pse fajin ua hodhe deputetéve, pasi qé deputetét hartojné ligje,
ndérsa ministria i zbaton ato”.

Danush Ademi, tha se po shihet se ministria nuk ka fugi pér me i ndérpre punimet dhe propozoi
qé té kérkohet formimi i njé komisioni hetimor parlamentar.

Kryetari pyeti banorét se cilat jané kérkesat konkrete té tyre.



Né emér té banoréve, Radojica Mrdinac, tha se kérkesat tona jané ndalimi i punimeve né té gjithé
lumenjté dhe shtoi se ka njé peticioni té 3500 banoréve gé nuk pajtohen me ndértimin e HC-it dhe
deklaratén e té gjithé pronaréve té pronave ku kalon gypi se nuk do té shesin pronén dhe nuk do té
lejojné ndértimin.

Ministri Matoshi iu pérgjigj pyetjeve.

Sa i pérket deklarimeve té banoréve se nuk ka pasur debat publik pér HC, né dokumentet gé i
posedoj debati éshté mbajtur mé 8.5.2013, tha se né rast se vértetohet ndryshe, atéheré kétu ka njé
mashtrim dhe dikush duhet té pérgjigjet.

Inspektorét e MMPH-sé nuk e mbrojné kompaniné Matkos, por ata jané té obliguar me mbrojtur
ligjin.

Né situatén gé jemi pérvec Parlamentit gé mundet me ndérpre, uné nuk e kam fuqiné si ministér
me ndérpre sepse njerézit posedojné dokumentacione. Ndérsa té gjitha dokumentet jané té hapura
pér ata gé jané té interesuar, dhe né rast se ka pasur shkelje té procedurave diku atéheré pérgjegjésia
éshté e tij.

Jam pér me garantuar transparencé pér té gjitha dokumentet e MMPH-sé dhe pér té gjitha lejet dhe
shtoi se MMPH-a kohéve té fundit e ka ndérruar éeb-fagen, ndérsa ju vetém me njé email do t’i
merrni cilin do dokument gé e kérkoni dhe shtoi se né kété debat ka gené miré me té ftohet edhe
pérfagésuesi i kompanisé Matkos.

Pér minimumin biologjik, mendohet né kohén kur punon HC e jo gjaté sezones sé verés kur bie
niveli i ujit, operatori nuk prodhon energji. me dokumentacionin gé e ka operatori e ka té ndalur
prej 15 gershor deri mé 15 shtator prodhimin e energjisé elektrike.

Ka afér 3 muaj gé e kam ngritur ¢éshtjen e lejeve mjedisore, éshté e pakuptimté qé né emér té
testeve e provave gé béjné HC-et, me vazhduar me prodhuar dhe me shité energji pér vitet té téra.
Eshté njé problem i grumbulluar me vite dhe kemi filluar me zgjidhé sé pari né Degan jam optimist
se do ta zgjidhim edhe né Shtérpcé.

Né bazé té raporteve gqé kam, nuk ka pasur shkelje ligjore pér procedurat sa i pérket kompetencave
té MMPH-sé. Do ta hartojmé dhe do té ju prezantojmé njé skicé té kompetencave té secilit
institucion pér kété céshtje.

Ne nuk i béjmé pyetje ZRRE-sé, ajo iu pérgjigjet Kuvendit, i kam shkruar letér né mars ZRRE-sé
se askush prej HC-ve nuk posedon leje mjedisore dhe fazat e stérzgjatura testuese nuk jané né
harmoni me ligjin dhe kam kérkuar prej tyre me ndérmarré masa. Vetém ZRRE-ja duhet me ja
ndalu operimin. Kétu reagoi Salih Zyba dhe kérkoi nga ministri “ndaleni ujin pasi qé jeni
pérgjegjés pér mjedis dhe ujéra”.

Punimet nuk ndalen me vizita, theksoi se kjo éshté kompetencé e deputetéve por deputetet duhet
me marré iniciativé me ndryshuar ligjin dhe njé moratorium pér me i ndérpre té gjitha deri né
nxjerrjen e ligjit, si¢ &shté béré me kazinot, dhe pastaj ministria e zbaton.

Vazhdoi Arben Citaku, dhe tha se leja mjedisore éshté dokumenti i fundit me té cilin pajiset
operatoi né kété rast HC i cili dorézohet né ZRRE. Né asnjé rast nuk ka anashkalim té procedurave
té parapara me ligj me rastin e Iéshimit té pélgimeve té cilat jané né kompetencé t¢ MMPH-sé.
Asnjé proceduré nuk fillon né ministri pa u siguruar ¢éshtja e pronésisé, pastaj nuk e marrin né
shqyrtim pa konfirmimin e komunés pérkatés se éshté né pérputhje me planin zhvillimor gé ata e
parashohin. Asnjé nuk shkon mé tutje pa pasur autorizim té ZRRE-sé. Prandaj kur operatorét i
plotésojné té gjitha kéto kritere, né rast mos shqyrtimit ne béjmé shkelje ligjore. Cdo HC qé éshté
nén 10 ME, lejet e ndértimit i léshojné komunat dhe ata e kané edhe mbikéqgyrjen. Vetém mbi
bazén e ankesés gé vijné né ministri, inspektorét shkojné né terren dhe pér kété jané procesverbalet.

Jo vetém pas protestave té banoréve por edhe mé shpesh inspektorati i MMPH-sé ka dalé né terren,
tha Mustafé Hyseni, shef i inspektoratit.



Liburn Aliu tha se nése operatori vepron pa leje mjedisore, nuk mundeni me hedhé fajin te ZRRE-
sé. Operimi i njé HC duhet té béhet me leje mjedisore dhe ata po operojné pa té dhe inspektorati
duhet ta ndali, pér shkak té degradimit té natyrés dhe tharjes sé lumit e cila éshté pérgjegjési e
ministrisé e jo e ZRRE-sé. Pastaj tha se edhe Kelkosi éshté duke operuar dhe nuk éshté ndalé.

Deputeti Salih Zyba kérkoi njé sgarim nga ministri Matoshi, se me daljen e Liburn Aliut i cili tha
se Kelkos-i ka vazhduar prodhimin e rrymés, cka ka nénkuptuar me até gé tha se “vetém nése je
ortak, se pér ndryshe nuk kishe mund me ditur a éshté duke punuar apo ngjashém.

Ministri Matoshi tha se ishte njé komunikim jashté mikrofonit, pasi gé Liburn Aliu tha se Kelkosi
dje e pardje ka punuar. Pérderisa thashé mé herét se nuk éshté duke punuar sepse pér kété céshtje
kam pasur takime javén e kaluar dhe e di sa dém u éshté shkaktuar kompanisé sepse s’éshté duke
punuar, pastaj e kam pyet edhe ambasadorin e Austrisé dy heré pér kété céshtje. Ndérsa e pyeta
mos éshté aksionar gé po e din gé éshté duke punuar dhe cili &shté argumenti?

Kryetari i falénderoi pér pjesémarrjen, pérfagésuesve té banoréve té fshatit Biti e Poshtme,
ministrin e MMPH-sé dhe deputetét.

Mbledhja pérfundoi né orén 12:30.
E pérgatiti:
Stafi mbéshtetés i komisionit Kryetari i komisionit,

Muharrem Nitaj



